
שַׁבָּת קוֹדֶשׁ פַּרְשַׁת שְׁלַח, מְבָרְכִים חוֹדֶשׁ תַּמּוּז, שְׁנַת 
תשפ"ב לִפְרָט קָטָן, אִיז דֶער רֹאשׁ יְשִׁיבָה שְׁלִיטָ"א 

גֶעוֶוען אִין וִוילְיַאמְסְבּוּרְג יע"א. בַּיי סְעוּדָה שְׁלִישִׁית 
הָאט דֶער רֹאשׁ יְשִׁיבָה שְׁלִיטָ"א פָארְגֶעלֶערְנְט סֵפֶר 

הַקָדוֹשׁ לִקּוּטֵי מוֹהֲרַ"ן, חֵלֶק א', סִימָן קפז.

אֵיידֶער דֶער ראֹשׁ יְשִׁיבָה שְׁלִיטָ"א הָאט אָנְגֶעהוֹיבְּן דֶעם שִׁיעוּר הָאט מֶען 
גֶעזִינְגֶען דֶעם נִיגוּן: "רִבּוֹנוֹ שֶׁל עוֹלָם, הָאבּ שׁוֹין אוֹיף מִיר רַחְמָנוּת, אִיךְ וִויל 

זַיין אַן עֶרְלִיכֶער אִיד".

דֶער הֵיילִיגֶער רֶבִּי זָאגְט )לִקּוּטֵי מוֹהֲרַ"ן, חֵלֶק א, סִימָן קפז(:

הוּ.  מַעֲשֵׂ ם לְאִישׁ כְּ לֵּ שַׁ ה תְּ י אַתָּ דָוִד הַמֶלֶךְ זָאגְט )תְּהִלִים סב, יג(: וּלְךָ ה' הַחֶסֶד, כִּ
ה,  נֶגֶד מִדָּ ה כְּ ם לְאָדָם מִדָּ לֵּ הוּא מְשַׁ רַךְ, שֶׁ ם יִתְבָּ דוֹל מֵאֵת הַשֵּׁ הוּא חֶסֶד גָּ הַיְנוּ שֶׁ
עֶס אִיז זֵייעֶר אַ גְרוֹיסֶער חֶסֶד אַז דֶער אֵייבֶּערְשְׁטֶער בַּאצָאלְט פַארְ'ן מֶענְטְשׁ אַ 
יו וְלֵידַע הַחֵטְא  מַעֲשָׂ שׁ בְּ פֵּ עַל־יְדֵי־זֶה הוּא מֵבִין לְפַשְׁ שְׁטְרָאף מִדָה כְּנֶגֶד מִדָה, שֶׁ
תְשׁוּבָה, וַוייל וֶוען דֶער מֶענְטְשׁ בַּאקוּמְט וֶוען אַן עוֹנֵשׁ סְתַּם  גַם בּוֹ וְלָשׁוּב בִּ פָּ שֶׁ
אַזוֹי וָואלְט עֶר נִישְׁט גֶעוואוּסְט אוֹיף וָואס עֶר דַארְף תְּשׁוּבָה טוּן, אָבֶּער וֶוען 
דֶער עוֹנֵשׁ אִיז מִיט אַ פִּינְקְטְלִיכְקֵייט, גֶעוָואנְדְן אוֹיף וָואס מֶען דַארְף תְּשׁוּבָה 
זָאלְסְט  ע,  דַּ אַךְ  תְּשׁוּבָה טוּן.  דַארְף  עֶר  וָואס  מֶענְטְשׁ אוֹיף  דֶער  וֵוייסְט  טוּן, 
מָה  רָאֵל, כְּ אֶרֶץ־יִשְׂ ה, הוּא בְּ מִדָּ ה בְּ רַךְ מִדָּ ם יִתְבָּ ם הַשֵּׁ לֵּ שַׁ מְּ ר מַה שֶּׁ עִקַּ וִויסְן, שֶׁ
חִינוֹת אֶרֶץ־ מַיִם עֲונֹוֹ וְאֶרֶץ מִתְקוֹמֶמָה לוֹ, אֶרֶץ הַיְנוּ בְּ תוּב )אִיּוֹב כ, כז(: יְגַלּוּ שָׁ כָּ שֶׁ

ם לְאִישׁ  לֵּ קִין לְשַׁ ם מְדַקְדְּ י שָׁ כִּ ה עֲווֹנוֹ,  לֶּ נִתְגַּ ם  וְשָׁ רָאֵל, הִיא מִתְקוֹמְמָה לוֹ  יִשְׂ
ה, דָאס וָואס דֶער אֵייבֶּערְשְׁטֶער בַּאצָאלְט מִדָה כְּנֶגֶד  נֶגֶד מִדָּ ה כְּ הוּ, מִדָּ מַעֲשֵׂ כְּ

מִדָה אִיז נָאר אִין אֶרֶץ יִשְׂרָאֵל.

תוּב עַל אֶרֶץ־יִשְׂרָאֵל, מִיט דֶעם טַייטְשְׁט דֶער רֶבִּי וָואס שְׁטֵייט דִי  כָּ וְזֶה שֶׁ
ם  לֵּ ה תְשַׁ בוֹת: אַתָּ י־תֵּ בֶיהָ – רָאשֵׁ וָואךְ אִין דִי סֶדְרָה )בַּמִּדְבָּר יג, לב(: אֶרֶץ אֹכֶלֶת יוֹשְׁ
ה  "ל, דִי רָאשֵׁי תֵּיבוֹת פוּן דֶעם וָוארְט "אֹכֶלֶת" אִיז: "אַתָּ נַּ הוּ, כַּ מַעֲשֵׂ לְאִישׁ כְּ
יִשְׂרָאֵל בַּאצָאלְט דֶער אֵייבֶּערְשְׁטֶער  וַוייל אִין אֶרֶץ  הוּ",  מַעֲשֵׂ כְּ ם לְאִישׁ  לֵּ תְשַׁ
רָאֵל יֵשׁ לָהֶם עַל הָרבֹ יִסּוּרִין,  אֶרֶץ־יִשְׂ ם בְּ בִים שָׁ ן הַיּוֹשְׁ מִדָה כְּנֶגֶד מִדָה. וְעַל כֵּ

הוּ: מַעֲשֵׂ ם לְאִישׁ כְּ לֵּ ם לְשַׁ מַהֲרִין שָׁ מְּ מֵחֲמַת שֶׁ

'אֶרֶץ יִשְׂרָאֵל' גֵייט אַרוֹיף אוֹיף 'אֱמוּנָה' 

מֶענְטְשׁ  אַ  וֶוען  אַזוֹי  סְתַּם  גֶעזָאגְט:  שְׁלִיטָ"א  יְשִׁיבָה  ראֹשׁ  דֶער  הָאט 
בַּאקוּמְט אַ צָרָה אִיז עֶר עֶס תּוֹלֶה אִין טֶבַע, מִקְרֶה אוּן מַזָל, פַארְוָואס הָאבּ אִיךְ 
בַּאקוּמֶען אַ טִיקֶעט פוּנֶעם פָּאלִיצֵיי מַאן? וַוייל אַזוֹי הָאט פַּאסִירְט... אָבֶּער אַ 
מֶענְטְשׁ וָואס וואוֹינְט אִין אֶרֶץ יִשְׂרָאֵל זֶעט וִוי אַלֶעס וָואס הָאט פַּאסִירְט אִיז 

פוּנֶעם אֵייבֶּערְשְׁטְן, מִדָה כְּנֶגֶד מִדָה.

וָואס מֵיינְט 'וואוֹינֶען אִין אֶרֶץ יִשְׂרָאֵל'? זָאגְט דֶער רֶבִּי )עַיֵין לִקּוּטֵי מוֹהֲרַ"ן חֵלֶק 
א, סִימָן קנה; וְעוֹד מְקוֹמוֹת( אַז 'אֶרֶץ יִשְׂרָאֵל' גֵייט אַרוֹיף אוֹיף 'אֱמוּנָה'. עֶס אִיז נִישְׁט 

קַיין חִילוּק וואוּ מֶען וואוֹינְט, מֶען קֶען וואוֹינֶען אִין אֶרֶץ יִשְׂרָאֵל אוּן נֶעבֶּעךְ 
גָארְנִישְׁט הָאבְּן מִיט אֶרֶץ יִשְׂרָאֵל, אוּן מֶען קֶען וואוֹינֶען אִין חוּץ לָאָרֶץ אוּן 

וואוֹינֶען אִין אֶרֶץ יִשְׂרָאֵל.

אֶרֶץ יִשְׂרָאֵל גֵייט אַרוֹיף אוֹיף אֱמוּנָה, וֶוען אַ מֶענְטְשׁ לֶעבְּט מִיט אֱמוּנָה, 
בַּאצָאלְט  אֵייבֶּערְשְׁטֶער  דֶער  וִוי  זֶען  עֶר  קֶען  אֵייבֶּערְשְׁטְן,  מִיטְ'ן  לֶעבְּט  עֶר 
גְלַייךְ  עֶר  שְׁטֶעלְט  אִים  מִיט  פַּאסִירְט  וָואס  זַאךְ  יֶעדֶע  מִדָה,  כְּנֶגֶד  מִדָה  אִים 
צַאם פַארְוָואס דֶער אֵייבֶּערְשְׁטֶער הָאט דָאס גֶעבְּרֶענְגְט אוֹיף אִים אוּן וָואס עֶר 

דַארְף יֶעצְט פַארְרֶעכְטְן.

אִיךְ וֵוייס פַארְוָואס

מוֹהֲרָא"שׁ דֶערְצֵיילְט, דֶער הֵיילִיגֶער חֲתַם סוֹפֵר זְכוּתוֹ יָגֵן עָלֵינוּ אִיז אַמָאל 
גֶעגַאנְגֶען שְׁפַּאצִירְן מִיט זַיינֶע תַּלְמִידִים, אִינְמִיטְן וֶועג אִיז אִים אַרָאפּ גֶעפַאלְן 
אַ קְנֶעפְּל, הָאט עֶר זִיךְ גְלַייךְ אָנְגֶערוּפְן: "רִבּוֹנוֹ שֶׁל עוֹלָם אִיךְ וֵוייס פַארְוָואס 
צַדִּיק, עֶר וואוֹינְט אִין  אַ  דוּ הָאסְט עֶס גֶעמַאכְט, אִיךְ טוּ תְּשׁוּבָה", דָאס אִיז 
אֶרֶץ יִשְׂרָאֵל, עֶר לֶעבְּט מִיטְ'ן אֵייבֶּערְשְׁטְן, וֶוען זַיין קְנֶעפְּל פַאלְט אַרָאפּ אִיז 
נָאגְל  אַ  אִין  אַיינְגֶעאַנְקֶערְט  זִיךְ  הָאבּ  אִיךְ  'וַוייל  מִקְרֶה,  אִין  תּוֹלֶה  נִישְׁט  עֶס 
דֶער  פַּאסִירְט,  הָאט  דָאס  פַארְוָואס  וֵוייס  אִיךְ  נָאר  גֶעפַאלְן',  אַרָאפּ  עֶס  אִיז 

אֵייבֶּערְשְׁטֶער וִויל אִיךְ זָאל תְּשׁוּבָה טוּן.

מִיר זֶענֶען וַוייט פוּן דֶעם, מִיר וֵוייסְן גָארְנִישְׁט, אָבֶּער אַז מֶען פָאלְגְט דֶער 
יִשְׂרָאֵל, מִיט אֱמוּנָה,  אֶרֶץ  אִין  רֶבִּי, מֶען מַאכְט הִתְבּוֹדְדוּת, לֶעבְּט מֶען אוֹיךְ 
פוּנֶעם  קוּמְט  עֶס  נָאר  פֶּערְצוּפַאל  קַיין  נִישְׁט  אִיז  פַּאסִירְט  וָואס  אַלֶעס  אַז 
אֵייבֶּערְשְׁטְן. עֶס אִיז גֶעוֶוען אַ מַעֲשֶׂה בַּיים רֶבִּי'ן, דֶער רֶבִּי אִיז אַמָאל גֶעפָארְן 
אוּן  הִינְט  וִוילְדֶע  גְרוּפֶּע  אַ  גֶעקוּמֶען  אַקֶעגְן  זֶענֶען  אִינְמִיטְן  וֶועג,  אוֹיפְ'ן 
אָנְגֶעהוֹיבְּן שְׁרֵייעֶן וְכוּ', הָאט דֶער רֶבִּי אַרוֹיס גֶעשְׁטֶעקְט זַיין קָאפּ פוּן וָואגְן 
אוּן זִיךְ אָנְגֶערוּפְן צוּ דִי הִינְט: "אִיךְ וֵוייס אַלֶעס, אִיךְ וֵוייס וֶוער עֶנְק זֶענֶען, 

אוּן אִיךְ וֵוייס פוּן וואוּ עֶנְק קוּמֶען", אוּן אַלֶע זֶענֶען זִיךְ גְלַייךְ אַנְטְלָאפְן.

אִיז  עֶר  נָתָן,  רֶבִּי  בַּיי  מַעֲשֶׂה  זֶעלְבֶּע  דִי  פַּאסִירְט  הָאט  שְׁפֶּעטֶער  יָארְן 
אוּן  הִינְט  גְרוּפֶּע  אַ  גֶעקוּמֶען  אַקֶעגְן  זֶענֶען  וֶועג,  יֶענֶעם  אוֹיף  דוּרְכְגֶעפָארְן 
אָנְגֶעהוֹיבְּן שְׁרֵייעֶן וְכוּ', הָאט רֶבִּי נָתָן אַרוֹיס גֶעשְׁטֶעקְט זַיין קָאפּ פוּן וָואגְן 
אוּן זִיךְ אָנְגֶערוּפְן צוּ זֵיי: "אִיךְ בִּין אַמָאל גֶעפָארְן מִיטְ'ן רֶבִּי'ן אוֹיף דֶעם וֶועג 
אוּן הִינְט זֶענֶען גֶעקוּמֶען, דֶער רֶבִּי גֶעזָאגְט: 'אִיךְ וֵוייס אַלֶעס, אִיךְ וֵוייס וֶוער 
עֶנְק זֶענֶען, אוּן אִיךְ וֵוייס פוּן וואוּ עֶנְק קוּמֶען', אוּן דִי הִינְט זֶענֶען אַנְטְלָאפְן; 
אִיךְ זָאג עֶנְק אַז אִיךְ וֵוייס נִישְׁט, אִיךְ וֵוייס גָארְנִישְׁט", אוּן אַלֶע הִינְט זֶענֶען 

אַוֶועק גֶעלָאפְן.

אִיךְ וֵוייס טַאקֶע גָארְנִישְׁט... 

מוֹהֲרָא"שׁ הָאט דֶערְצֵיילְט אַז עֶר הָאט אוֹיךְ גֶעהַאט אַזַא מַעֲשֶׂה, אֵיינְמָאל 
וֶוען עֶר אִיז גֶעגַאנְגֶען אִין וַואלְד זִיךְ מִתְבּוֹדֵד זַיין, זֶענֶען אִים אַקֶעגְן גֶעקוּמֶען 
אַסַאךְ הִינְט, זֵיי הָאבְּן גֶעשְׁרִיגְן אוּן גֶעבִּילְט, עֶר הָאט נִישְׁט גֶעוואוּסְט וָואס 
צוּ טוּן, הָאט עֶר זִיךְ אָנְגֶערוּפְן צוּ זֵיי: "וֶוען דֶער רֶבִּי הָאט גֶעהַאט אַזַא מַעֲשֶׂה 
מַעֲשֶׂה  אַזַא  גֶעהַאט  נָתָן הָאט  רֶבִּי  וֶוען  וֵוייס',  'אִיךְ  גֶעזָאגְט:  רֶבִּי  דֶער  הָאט 
טַאקֶע  וֵוייס  אִיךְ  אַז  זָאג  אִיךְ  אוּן  גָארְנִישְׁט';  וֵוייס  'אִיךְ  גֶעזָאגְט:  עֶר  הָאט 
גָארְנִישְׁט", אוּן דִי הִינְט זֶענֶען זִיךְ אַנְטְלָאפְן. מוֹהֲרָא"שׁ הָאט אוֹיסְגֶעפִירְט אַז 
לֶא וִוי אַזוֹי דִי הִינְט זֶענֶען זִיךְ אַנְטְלָאפְן, נָאר אַז מֶען רֶעדְט פוּן  עֶס אִיז אַ פֶּ

רֶבִּי'ן אַנְטְלוֹיפְן הִינְט פוּן דֶעם פְּלַאץ.

דִי  פַארְוָואס  וֵוייסְן  זֵיי  אַלֶעס,  וֵוייסְן  צַדִיקִים  דִי  אַז  דֶעם  פוּן  מֶען  זֶעט 

זִיכֶער  וֵוייסְן  מִיר  אוּן  זֶענֶען,  הִינְט  דִי  וֶוער  אוּן  גֶעפַאלְן,  אַרָאפּ  אִיז  קְנֶעפְּל 
גָארְנִישְׁט, אָבֶּער אַז מֶען לֶעבְּט מִיט דֶער רֶבִּי, מֶען לֶעבְּט מִיט צַדִיקִים, לֶעבְּט 
אֵייבֶּערְשְׁטְן:  דֶעם  בֶּעט  מֶען  אֱמוּנָה,  מִיט  לֶעבְּט  מֶען  יִשְׂרָאֵל,  אֶרֶץ  אִין  מֶען 
"רִבּוֹנוֹ שֶׁל עוֹלָם פַארְוָואס הָאט דָאס פַּאסִירְט פַאר מִיר, אִיךְ טוּ תְּשׁוּבָה, זָאג 

מִיר אֵייבֶּערְשְׁטֶער וָואס אִיךְ זָאל זִיךְ פַארְרֶעכְטְן".

עֶס פַאלְט נִישְׁט אַרָאפּ אַ 'פִּתְקָא מִן הַשָׁמַיִם', אַז דִי וַואשׁ מַאֲשִׁין הָאט זִיךְ 
זִיךְ  אַלֵיינְס  דַארְף  מֶען  נָאר  גֶעטוּן,  דָאס  דָאס אוּן  הָאסְט  דוּ  וֶועגְן  צֶעבְּרָאכְן 

מַאכְן אַ חֶשְׁבּוֹן הַנֶפֶשׁ וָואס מֶען דַארְף פַארְרֶעכְטְן.

קְלָלוֹת 

עֶס קֶען אַמָאל זַיין עֶס זָאל קוּמֶען אַ צָרָה צוּלִיבּ דֶעם וָואס דֶער מֶענְטְשׁ 
הָאט זִיךְ אוֹיפְגֶערֶעגְט אוּן אַרוֹיס גֶעזָאגְט אַ קְלָלָה פוּן מוֹיל, וִוי שְׁלֹמֹה הַמֶלֶךְ 
אַזוֹי  ם לוֹ תָבאֹ",  חִנָּ קִלְלַת  ן  כֵּ רוֹר לָעוּף,  דְּ כַּ לָנוּד,  פּוֹר  צִּ "כַּ )מִשְׁלִי כו, ב(:  זָאגְט 
זִי  קֶערְט  נָאכְדֶעם  אוּן  עֶסְן  זוּכְן  צוּ  נֶעסְט  אִיר  פוּן  אַרוֹיס  פְלִיט  פֵייגְל  אַ  וִוי 
זִיךְ צוּרִיק, אַזוֹי אוֹיךְ וֶוען אֵיינֶער שֶׁעלְט אַ צְוֵוייטְן וֶועט דָאס צוּרִיק קוּמֶען 
צוּ דֶעם וָואס הָאט גֶעשָׁאלְטְן; אַמָאל כַאפְּט מֶען זִיךְ נִישְׁט, אַ מֶענְטְשׁ הַאלְט 
קְלָלָה פוּן  אַ  זָאגְט עֶר אַרוֹיס  אֵיינֶער רֶעגְט אִים אוֹיף,  אַרְבֶּעטְן אוּן  אִינְמִיטְן 

מוֹיל, זָאל עֶר וִויסְן אַז דָאס קֶען חַס וְשָׁלוֹם צוּרִיק קוּמֶען אוֹיף אִים אַלֵיינְס.

פַארְלוֹירְן  הָאט  עֶר  שְׁוֶוער,  עֶפֶּעס  אִים  גֵייט  עֶס  אַז  זֶעט  מֶענְטְשׁ  אַ  וֶוען 
מַאכְן  זִיךְ  עֶר  דַארְף  גֶעלְט,  צוּגֶענוּמֶען  אִים  הָאט  אֵיינֶער  אָדֶער  פַּרְנָסָה,  זַיין 
אֵייבֶּערְשְׁטְן.  צוּם  רֶעדְן  אָנְהֵייבְּן  צוּרִיק  אִיךְ  דַארְף  אֶפְשָׁר  הַנֶפֶשׁ,  חֶשְׁבּוֹן  אַ 
דָאס אִיז אַ זַאךְ וָואס קָאסְט דָאךְ נִישְׁט קַיין גֶעלְט, עֶס אִיז נִישְׁט אַזַא שְׁוֶוערֶע 
אַז  דֶערִין,  גְלֵייבְּן  צוּ  שְׁוֶוער  נָאר  אִיז  עֶס  סִגּוּפִים.  אוּן  תַּעֲנֵיתִים  וִוי  עֲבוֹדָה 
אֲפִילוּ אִיךְ פָּשׁוּטֶ'ער מֶענְטְשׁ קֶען זוֹכֶה זַיין צוּ רֶעדְן צוּם אֵייבֶּערְשְׁטְן אוּן דֶער 

אֵייבֶּערְשְׁטֶער הֶערְט מִיךְ אוֹיס.

אַ מֶענְטְשׁ דַארְף בֶּעטְן דֶעם אֵייבֶּערְשְׁטְן: "רִבּוֹנוֹ שֶׁל עוֹלָם אִיךְ בִּין אַזוֹי 
וַוייט פוּן דִיר, אִיךְ בִּין אַזוֹי וַוייט פוּן דִי אַלֶע זַאכְן פוּן דִי צַדִיקִים, אָבֶּער אִיךְ 

בַּיי  וִויסְן  וִויל  אִיךְ  אֱמוּנָה,  מִיט  לֶעבְּן  וִויל  אִיךְ  יִשְׂרָאֵל,  אֶרֶץ  אִין  לֶעבְּן  וִויל 
יֶעדֶע פַּאסִירוּנְג וָואס אִיךְ דַארְף פַארְרֶעכְטְן".

וִוילַאנְג דֶער מֶענְטְשׁ וֵוייסְט נִישְׁט וָואס עֶר דַארְף פַארְרֶעכְטְן, עֶר וֵוייסְט 
"רִבּוֹנוֹ  בִּכְלָלִיּוּת,  כְּנֶגֶד מִדָה, קֶען עֶר תְּשׁוּבָה טוּן  אִיז מִדָה  וָואס דָאס  נִישְׁט 
שֶׁל עוֹלָם אִיךְ טוּ תְּשׁוּבָה אוֹיף אַלֶעס וָואס אִיךְ הָאבּ גֶעזִינְדִיגְט, אִיךְ וִויל זַיין 
מֶענְטְשׁ  דֶער  יִשְׂרָאֵל,  אֶרֶץ  אִין  וואוֹינְט  מֶענְטְשׁ  דֶער  אַז  הֵייסְט  דָאס  גוּט", 
אִים  כְּדֵי  גֶעקוּמֶען  אִיז  פַּאסִירְט  וָואס  אַלֶעס  אַז  הַנֶפֶשׁ  חֶשְׁבּוֹן  אַ  מִיט  לֶעבְּט 

צוּרִיק צוּ בְּרֶענְגֶען צוּם אֵייבֶּערְשְׁטְן.

דֶער אֵייבֶּערְשְׁטֶער אִיז גוּט 

דֶער אֵייבֶּערְשְׁטֶער זָאל הֶעלְפְן מִיר זָאלְן פָאלְגְן דֶעם רֶבִּי'ן, אוּן אַרַיין נֶעמֶען 
אִין זִיךְ אַז יֶעדֶע זַאךְ וָואס פַּאסִירְט אוֹיף דֶער וֶועלְט אִיז מִיט אַ פִּינְקְטְלִיכֶער 
ל  כָּ וְרַחֲמָיו עַל  ל  לַכֹּ "טוֹב ה'  חֶשְׁבּוֹן פוּן הִימְל, דֶער אֵייבֶּערְשְׁטֶער אִיז גוּט, 
יו" )תְּהִלִים קמה, ט(, דֶער אֵייבֶּערְשְׁטֶער אִיז גוּט צוּ יֶעדְן אֵיינֶעם, אוּן הָאט  מַעֲשָׂ
רַחְמָנוּת אוֹיף אַלֶעמֶען, דֶער אֵייבֶּערְשְׁטֶער בְּרֶענְגְט עֶס פַאר מִיר כְּדֵי אִיךְ זָאל 

זִיךְ פַארְרֶעכְטְן.

דֶעמָאלְט לוֹיפְט מֶען צוּם רֶבִּי'ן...

מַעֲשֶׂה  דִי  מַעֲשִׂיוֹת  סִיפּוּרֵי  בַּיי  גֶעלֶערְנְט  אִינְדֶערְפְרִי  הַיינְט  הָאבְּן  מִיר 
פוּנֶעם בַּעַל תְּפִלָה )מַעֲשֶׂה יב, מִבַּעַל תְּפִלָה( אַז דֶער בַּעַל תְּפִלָה הָאט פְּרוּבִּירְט זִיךְ 
רֶעדְן צוּ דִי מְדִינָה פוּן עֲשִׁירִים, זֵיי זָאלְן אָנְהֵייבְּן לֶעבְּן מִיט תַּכְלִית, אַלֶע הָאבְּן 
גֶעלַאכְט פוּן אִים, בִּיז דֶער 'גִבּוֹר' אִיז אָנְגֶעקוּמֶען דֶעמָאלְט זֶענֶען זֵיי גֶעוָוארְן 
בַּעַל  דֶער  וָואס  אוֹיסְהֶערְן  אָנְגֶעהוֹיבְּן  זֵיי  הָאבְּן  דַאן  אוּן  דֶערְשְׁרָאקְן,  זֵייעֶר 

תְּפִלָה רֶעדְט צוּ זֵיי.

אַ מֶענְטְשׁ טְרַאכְט: 'וָואס דַארְף אִיךְ דֶער רֶבִּי? וָואס דַארְף אִיךְ פָאלְגְן דֶער 
רֶבִּי? וָואס דַארְף אִיךְ הִתְבּוֹדְדוּת? וָואס דַארְף אִיךְ דֶעם סֵדֶר דֶרֶךְ הַלִימוּד? אוּן 
וָואס דַארְף מֶען אַזוֹי סַאךְ רֶעדְן פוּן דִי אַלֶע עֵצוֹת?' אָבֶּער וֶוען דֶער 'גִבּוֹר' 
אַז דֶער גִבּוֹר  וַוארְטְן  אִיז אַ שָׁאד צוּ  רֶבִּי'ן,  קוּמְט דֶעמָאלְט לוֹיפְט מֶען צוּם 

זָאל זִיךְ אַנְטְפְּלֶעקְן צוּ אוּנְז, לָאמִיר שׁוֹין רֶעדְן צוּם אֵייבֶּערְשְׁטְן, לָאמִיר שׁוֹין 
אָנְהֵייבְּן לֶערְנֶען, לָאמִיר שׁוֹין גֵיין אִין בֵּית הַמֶדְרָשׁ דַאוֶוענֶען שַׁחֲרִית, מִנְחָה 

אוּן מַעֲרִיב.

לָאמִיר אָנְהֵייבְּן לֶעבְּן מִיטְ'ן אֵייבֶּערְשְׁטְן, גֶעדֶענְקֶען אַז דֶער אֵייבֶּערְשְׁטֶער 
אִיז דָא, יֶעדֶע זַאךְ קוּמְט פוּנֶעם אֵייבֶּערְשְׁטְן, מַיין וַוייבּ אִיז פוּנֶעם אֵייבֶּערְשְׁטְן, 
מַיינֶע קִינְדֶער זֶענֶען פוּנֶעם אֵייבֶּערְשְׁטְן, אַז דָאס אַז אִיךְ וַוארְט אוֹיף קִינְדֶער 

אִיז אוֹיךְ פוּנֶעם אֵייבֶּערְשְׁטְן, אַלֶעס אִיז מִיט אַ חֶשְׁבּוֹן.

וֶוער גֶעבְּט מִיר פַּרְנָסָה?

וַוייל אִיךְ בִּין אַזוֹי גֶעלוּנְגֶען הָאבּ אִיךְ פַּרְנָסָה? מֶען זֶעט מֶער גֶעלוּנְגֶענֶע 
פוּנֶעם  אִיז  אַלֶעס  נָאר  פַּרְנָסָה,  קַיין  נִישְׁט  הָאבְּן  וָואס  מִיר  וִוי  מֶענְטְשְׁן 
אֵייבֶּערְשְׁטְן, וִוי שְׁלֹמֹה הַמֶלֶךְ זָאגְט )קֹהֶלֶת ט, יא(: "לֹא לַחֲכָמִים לֶחֶם", פַּרְנָסָה 
דְעִים חֵן"; אַלֶעס  ר, וְגַם לֹא לַיֹּ בנִֹים עֹשֶׁ הָאט נִישְׁט מִיטְ'ן מֶענְטְשׁ, "וְגַם לֹא לַנְּ

אִיז נָאר פוּנֶעם אֵייבֶּערְשְׁטְן.

דָאס קֶען מֶען זֶען קְלָאר, אַ מֶענְטְשׁ קֶען פַארְקוֹיפְן אַ נַארִישְׁקֵייט אוּן אַלֶע 
פַארְקוֹיפְט  וָואס  צְוֵוייטֶער  דֶער  וִוידֶער  עוֹשֶׁר,  אַן  וֶועט  עֶר  נָאךְ,  אִים  לוֹיפְן 
מִיטְ'ן  אִים, אַלֶעס הָאט  בַּיי  נִישְׁט קוֹיפְן  קֵיינֶער  וִויכְטִיגֶע זַאךְ קוּמְט  אַ  מֶער 
צוּם  גֵיין  צוּרִיק  נָאכְאַמָאל  אִיךְ  וֶועל  פַּרְנָסָה  דַארְף  אִיךְ  אַז  אוּן  אֵייבֶּערְשְׁטְן, 
אִיךְ  וֶועל  אַזוֹי  פַּרְנָסָה",  מִיר  גֶעבּ  "רִבּוֹנוֹ שֶׁל עוֹלָם  אִים בֶּעטְן:  אֵייבֶּערְשְׁטְן 

הָאבְּן פַּרְנָסָה.

מִיר  וֶועלְן  רֶבִּי'ן,  דֶעם  פָאלְגְן  זָאלְן  מִיר  הֶעלְפְן  זָאל  אֵייבֶּערְשְׁטֶער  דֶער 
הָאבְּן אַ שֵׁיינֶע לֶעבְּן, אָמֵן.

לְכָבוֹד  נִיגוּן  דֶעם  גֶעזִינְגֶען  שְׁלִיטָ"א  יְשִׁיבָה  ראֹשׁ  דֶער  הָאט  דֶערְנָאךְ 
ראֹשׁ חוֹדֶשׁ: "יְחַדְּשֵׁהוּ הַקָּדוֹשׁ בָּרוּךְ הוּא עָלֵינוּ וְעַל כָּל עַמּוֹ בֵּית יִשְׂרָאֵל בְּכָל 
לְפַרְנָסָה  וּלְנֶחָמָה.  לִישׁוּעָה  וּלְשִׂמְחָה.  לְשָׂשׂוֹן  וְלִבְרָכָה.  לְטוֹבָה  שֶׁהֵם.  מָקוֹם 
טוֹבָה וּלְכַלְכָּלָה. לְחַיִּים טוֹבִים וּלְשָׁלוֹם. לִשְׁמוּעוֹת טוֹבוֹת. וְלִבְשׂוֹרוֹת טוֹבוֹת. 

וְלִגְשָׁמִים בְּעִתָּם. וְלִרְפוּאָה שְׁלֵמָה. וְלִגְאוּלָה קְרוֹבָה וְנֹאמַר אָמֵן".




